
«Մարդկանց թրաֆիքինգի կամ շահագործման ենթարկված անձանց նույնացման և աջակցության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» և «Օտարերկրացիների մասին Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ազգային անվտանգության խորհուրդ
ԱԽ-1/759

04.09.2013թ.
	Առաջարկություններ և առարկություններ չկան:
	
	

	ՀՀ ազգային անվտանգության ծառայություն
11/744

02.09.2013թ.
	Առաջարկություններ և առարկություններ չկան:
	
	

	ՀՀ տրանսպորտի և կապի նախարարություն
02/16.1/10067-13

23.08.2013թ.
	Առաջարկություններ և առարկություններ չկան:
	
	

	ՀՀ պաշտպանության նախարարություն

ՊՆ/510-1476

04.09.2013թ.
	Առաջարկություններ և առարկություններ չկան:
	
	

	ՀՀ սպորտի և երիտասարդության հարցերի նախարարություն
1/09/897-13

24.08.2013թ.
	Առաջարկություններ և առարկություններ չկան:
	
	

	ՀՀ արտակարգ իրավիճակների նախարարություն
1/06.1/7743-13

28.08.2013թ.
	Առաջարկություններ և առարկություններ չկան:
	
	

	ՀՀ կրթության և գիտության նախարարություն
01/10/9477-13

24.08.2013թ.
	1. Մարդկանց թրաֆիքինգի կամ շահագործման ենթարկված անձանց նույնացման և աջակցության մասին» ՀՀ օրենքի նախագծի 20-րդ (ներկայիս՝ 21-րդ) հոդվածի 3-րդ մասի 3-րդ կետում՝ «միջնակարգ կրթության ապահովում» բառերը փոխարինել «հիմնական կրթության ապահովում» բառերով, ինչպես նաև շարադրել նոր կետ հետևյալ բովանդակությամբ՝ «միջնակարգ կրթության կամ նախնական մասնագիտական (արհեստագործական) կրթության ապահովում»,

2. 21-րդ հոդվածի (ներկայիս՝ 22-րդ) 2-րդ մասի 10-րդ կետում «միջնակարգ կրթության ապահովում» բառերը փոխարինել «հիմնական կրփության ապահովում» բառերով,

3. 21-րդ հոդվածի (ներկայիս՝ 22-րդ) 2-րդ մասին 11-րդ կետում «արհեստագործական կրթության ապահովում» բառերը փոխարինել «միջնակարգ կրթության կամ նախնական մասնագիտական (արհեստագործական) կրթության ապահովում» բառերով:


	1. Առաջարկությունն ընդունվել է մասնակի:
2. Առաջարկությունն ընդունվել է:

3. Առաջարկությունն ընդունվել է:
	1. Օրենքի նախագծի 20-րդ հոդվածի 3-րդ մասի 3-րդ կետում «միջնակարգ կրթության ապահովում» բառերը փոխարինվել են «հիմնական կրթության ապահովում» բառերով:
2. 22-րդ հոդվածի 2-րդ մասի 10-րդ կետում «միջնակարգ կրթության ապահովում» բառերը փոխարինվել են «հիմնական կրփության ապահովում» բառերով:

3. 22-րդ հոդվածի 2-րդ մասին 11-րդ կետում «արհեստագործական կրթության ապահովում» բառերը փոխարինվել են  «միջնակարգ կրթության կամ նախնական մասնագիտական (արհեստագործական) կրթության ապահովում» բառերով:

	ՀՀ գլխավոր դատախազություն
15/7-13

30.08.2013թ. 
	1. Նկատի ունենալով, որ ՀՀ դատախազությունը մշտապես իր մասնակցությունն է ունենում մարդկանց թրաֆիքինգի և շահագործման խնդիրներում, ուստի առաջարկում ենք «Մարդկանց թրաֆիքինգի կամ շահագործման ենթարկված անձանց նույնացման և աջակցության մասին» ՀՀ օրենքի նախագծի 10-րդ (ներկայիս՝ 11-րդ) հոդվածի 2-րդ մասում նույնացման հանձնաժողովի կազմում նախատեսել նաև ՀՀ դատախազության մասնագիտացված դատախազների:

2. «Օտարերկրացիների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածով առաջարկվում է նշված օրենքի 15-րդ (ներկայիս՝ 16-րդ) հոդվածի 1-ին մասը լրացնել «է» կետով հետևյալ բովանդակությամբ.

«է) օրենքով նախատեսված այլ դեպքերում», 

Ինչը պայմանավորված է «Մարդկանց թրաֆիքինգի կամ շահագործման ենթարկված անձանց նույնացման և շահագործման ենթարկված անձանց նույնացման և աջակցության մասին» ՀՀ օրենքի ընդունմամբ: Միաժամանակ տեղեկացվում է, որ Միգրացիոն պետական ծառայությունում մշակված և շրջանառության մեջ դրված «Օտարերկրացիների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծում մեր կողմից առաջարկվել է նշված օրենքի 15-րդ հոդվածի 1-ին մասը լրացնել «է» կետով հետևյալ բովանդակությամբ. «է) մարդկանց շահագործման (թրաֆիքինդի) ենթարկված անձ և (կամ) նրա օրինական ներկայացուցիչ լինելը»:

	1. Առաջարկությունն ընդունվել է:
2. Ընդունվել է ի գիտություն:
	1. «Մարդկանց թրաֆիքինգի կամ շահագործման ենթարկված անձանց նույնացման և աջակցության մասին» ՀՀ օրենքի նախագծի 11-րդ հոդվածի 2-րդ մասում «հասարակական կազմակերպությունների ներկայացուցիչներից և» բառերից հետո լրացվել է «Հայաստանի Հանրապետության գլխավոր դատախազության» բառերով:

	ՀՀ տարածքային կառավարման նախարարություն
01/21/4759-13

04.09.2013թ.

01/03/2777-13

15.10.2013թ.
	1. «Մարդկանց թրաֆիքինգի կամ շահագործման ենթարկված անձանց նույնացման և աջակցության մասին» ՀՀ օրենքի նախագծի 10-րդ (ներկայիս՝ 11-րդ) հոդվածի 2-րդ մասի 1-ին նախադասության «ոստիկանության» բառից հետո առաջարկում ենք լրացնել «ՀՀ ՏԿՆ միգրացիոն պետական ծառայության» բառերը, հաշվի առնելով, որ թրաֆիքինգի զոհ կարող է դառնալ նաև փախստականը: Ուստի մեր կարծիքով զոհերի նույնականացման հանձնաժողովում պետք է ընդգրկվի նաև համապատասխան հաստատության ներկայացուցիչը:
2. 11-րդ (ներկայիս՝ 12-րդ) հոդվածի 5-րդ մասի «Պետական կառավարման և տեղական ինքնակառավարման մարմինները պարտավոր են» բառերը անհրաժեշտ է փոխարինել «Պետական կառավարման մարմինները պարտավոր են, իսկ տեղական ինքնակառավարման մարմինները կարող են (համաձայնությամբ)» բառերով, նկատի ունենալով, որ «Տեղական ինքնակառավարման մասին» ՀՀ օրենքով տեղական ինքնակառավարման մարմիններին այս բնագավառում լիքազորություններ վերապահված չեն: Նույն օրենքի 10-րդ (ներկայիս՝ 11-րդ) հեդվածի համաձայն՝ այլ օրենքներով տեղական ինքնակառավարման մարմիններին վերապահված լիազորությունները համայնքները իրականացնում են միայն որպես կամավոր լիազորություններ: Նույնը վերաբերվում է 21-րդ (ներկայիս՝ 22-րդ) հոդվածի 1-ին մասի դրույթներին:

3. Լրացուցիչ հստակեցման կարիք ունեն 11-րդ (ներկայիս՝ 12-րդ)  հոդվածի 3-րդ մասի և 20-րդ (ներկայիս՝ 21-րդ) հոդվածի 1-ին մասի «միջոցները» և «մարմինների ուժերն» հասկացությունը, քանի որ տեղական ինքնակառավարման մարմինների աշխատակիցները համարվում են համայնքային ծառայողներ և իրենց պարտականությունները իրականացնում են համայնքային ծառայողի պաշտոնի անձնագրով հախատեսված լիազորությունների շրջանակում: Բացի այդ, տեղական ինքնակառավարման մարմինների միջոցների ներդրման կամ օգտագործման հարցը օրենքով սահմանված կարգով որոշում է համայնքի ավագանու կողմից: Ուստի առաջարկում ենք 20-րդ (ներկայիս՝ 21-րդ) հոդվածի 1-ին մասից հանել «տեղական ինքնակառավարման մարմինների» բառերը:
4. 18-րդ (ներկայիս՝ 19-րդ) հեդվածի 3-րդ մասի 2-րդ նախադասության «ևս» բառը առաջարկում ենք փոխարինել «մինչև» բառով:
Անհրաժեշտ է քննարկել օրենքի ընդունման անհրաժեշտության հարցը, քանի որ օրենքի հիմնավորման վերաբերյալ ներկայացված փաստաթղթում այնքան էլ համոզիչ չեն:

Հիմնավորմկան մեջ դրված խնդիրների մեծամասնությունը հնարավոր է լուծել ՀՀ կառավարության 2008 թվականի նոյեմբերի 20-ի թիվ 1385-Ա որոշմամբ հաստատված «Մարդկանց շահագործման (թրաֆիքինգի) ենթարկված անձանց ազգային ուղղորդման կարգում» փոփոխություններ և լրացումներ կատարելու ճանապարհով: Իսկ այն հարցերը, որոնց կանոնակարգումը դուրս է կառավարության որոշման ձևաչափից, կարող են լուծում ստանալ համապատասխան այլ օրենքներում լրացումներ և փոփոխություններ կատարելու միջոցով:

Այս մոտեցումը պայմանավորված է այն հանգամանքով, որ Թրաֆիքինգի դեմ պայքարի ոլորտի կանոնակարգումը՝ իրավիճակից կախված, կարող է շարունակական փոփոխությունների կարիք ունենալ: Մասնավորապես, այն կարող է վերաբերել և զոհերի նույնացման, և աջակցության հարցերին, ուստի օրենքով ամրագրելով դրանց շրջանակը, հնարավոր չի լինի արագ արձագանքել ծագող խնդիրներին:

Նույն նկատառումները վերաբերում են նաև թրաֆիքինգի զոհերի համար փոխհատուցման ֆոնդի ստեղծումը օրենքով կարգավորելու առաջարկին: 
	1. Առաջարկությունը չի ընդունվել:
Նույնացման հանձնաժողովի կազմը որոշվում է ըստ համապատասխան մարմնի գործառույթների: Անկախ զոհի կարգավիճակից (քաղաքացիություն ունեցող անձ, ապաքաղաքացի, փախստական և այլն)՝ հանձնաժողովը միատեսակ կերպով է իրականացնելու նշված անձին որպես զոհ ճանաչելու գործընթացը:
2. Առաջարկությունն ընդունվել է:

3. Առաջարկությունն ընդունվել է մասնակի:

4. Առաջարկությունն ընդունվել է:

Առաջարկությունը չի ընդունվել. «Իրավական ակտերի մասին» ՀՀ օրենքի 9-րդ հոդվածի 4-րդ մասի 1-ին կետ համաձայն  բացառապես օրենքներով են սահմանվում ֆիզիկական և իրավաբանական անձանց իրավունքներն իրականացնելու և պաշտպանելու պայմանները կարգը:


	2. Նախագծի 12-րդ հոդվածի 5-րդ մասվ շարադրվել է նոր խմբագրությամբ:

3. Նախագծի 12-րդ հոդվածի 3-րդ մասից հանվել են «միջոցներն ու» բառերը, իսկ «մարմինների ուժերն» բառերը փոխարինվել են «հնարավորությունները» բառերով:

4. 19-րդ հոդվածի 3-րդ մասի 2-րդ նախադասության «ևս» բառը փոխարինվել է «մինչև» բառով:

	ՀՀ արտաքին գործերի նախարարություն
16/09106
04.09.2013թ.
	Առաջարկություններ և առարկություններ չկան:
Միաժամանակ, նախագծի միջգերատեսչական համաձայնեցումից հետո, խիստ կարևոր ենք համարում ապահովել ՀՀ-ում մարդկանց շահագործման (թրաֆիքինգի) հարցերով խորհրդի ս.թ. հուլիսի 2-ի նիստի 1.1 կետի հետևյալ դրույթների կատարումը.

1. Փորձագիտական եզրակացություն ստանալու նպատակով նախագիծը ներկայացնել մարդկանց շահագործման (թրաֆիքինգի) հարցերով ԵԽ փորձագիտական խմբի (ԳՐԵՏԱ),
2. Եվրոպայի խորհրդի հետ նախնական պայմանավորվածության համաձայն 2013թ. հոկտեմբերին Երևանում կազմակերպել համաժողով:

Բացի այդ, նպատակահարմար ենք գտնում ս.թ. սեպտեմբերին կազմակերպել ՀՀ-ում մարդկանց շահագործման (թրաֆիքինգի) հարցերով խորհրդին կից աշխատանքային խմբի հանդիպում՝ նախագծի լրացված և փոփոխված տարբերակը քննարկելու նպատակով:

Տեղեկացվում է նաև, որ ԵԽ փորձագիտական խմբի (ԳՐԵՏԱ) փորձագիտական եզրակացության ներկայացման նպատակով ՀՀ արտաքին գործերի նախարարություն պետք է փոխանցվի նախագծի անգլերեն լեզվով թարգմանությունը: 
	Ընդունվել է ի գիտություն:
	

	ՀՀ առողջապահության նախարարություն
ԴԴ/02.1/9907-13

04.09.2013թ.
	«Մարդկանց թրաֆիքինգի կամ շահագործման ենթարկված անձանց նույնացման և աջակցության մասին» Օրենքի նախագծի 20-րդ (ներկայիս՝ 21-րդ) հոդվածի 3-րդ ենթակետում «անհետաձգելի առաջնային բժշկական օգնություն» և 21-րդ (ներկայիս՝ 22-րդ) հոդվածի 2-րդ մասի 4-րդ կետում «բժշկական հետազոտություն և օգնություն» բառերը փոխարինել «բժշկական օգնություն և սպասարկում» բառերով՝ հիմք ընդունելով «Բնակչության բժշկական օգնության և սպասարկման մասին» ՀՀ օրենքը:
Միևնույն ժամանակ ՀՀ առողջապահության նախարարությունը նախագծի 21-րդ (ներկայիս՝ 22-րդ) հոդվածի 2-րդ մասի 4-րդ կետի առնչությամբ հայտնում է հետևյալ առաջարկությունները.

1) առաջարկվում է դիտարկել Հայաստանի Հանրապետության քաղաքացիներին տրամադրվող բժշկական օգնության և սպասարկման` Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման շրջանակներում իրականացվելու վերաբերյալ դրույթ նախատեսելու անհրաժեշտությունը,

2) առաջարկվում է դիտարկել օտարերկրյա քաղաքացիների, քաղաքացիություն չունեցող անձանց և փախստականների կարգավիճակ ունեցող անձանց տրամադրվող բժշկական օգնության և սպասարկման շրջանակների վերաբերյալ դրույթ նախատեսելու անհրաժեշտությունը:


	Առաջարկությունն ընդունվել է մասնակի:
	Օրենքի նախագծի 21-րդ հոդվածի 1-ին ենթակետից հանվել է «առաջնային» բառը, իսկ 22-րդ հոդվածի 2-րդ մասի 4-րդ կետ «բժշկական հետազոտություն և օգնություն» բառերը փոխարինվել են «բժշկական օգնություն և սպասարկում» բառերով:

	ՀՀ մարդու իրավունքների պաշտպանի գրասենյակ
01/14.5/4533-13

05.09.2013թ.
	1. Օրենքի նախագծում բացակայում են այն մեխանիզմները, որոնց միջոցով թրաֆիքինգի կամ շահագործման ենթարկված անձինք կկարողանան տեղեկացված լինել, թե ինչպես և որ մարմիններին պետք է համապատասխան դիմում ներկայացնեն նման իրավիճակում հայտնվելիս: Առաջարկում ենք նախագծում նախատեսել համապատասխան իրավասու մարմնի հստակ միջոների ձեռնարկման հետ:

2. Նախագծի 12-րդ (ներկայիս՝ 13-րդ) հոդվածի 2-րդ մասը սահմանում է, որ պետական կառավարման և տեղական ինքնակառավարման մարմինները, ցանկաած այնպիսի կասկածի դեպքում, որ իրենց գործառույթներից բխող շփման տիրույթում հայտնված անձը հնարավոր է ենթարկված լինի մարդկանց թրաֆիքինգի կամ շահագործման, վերջինիս վերաբերյալ տեղեկությունը սեղմ ժամկետում փոխանցում են կամ անձի համաձայնության առկայության պարագայում` նրան ուղղորդում են ՀՀ աշխստսնքի և սոցիալական հարցերի նախարարություն: ՀՀ աշխատանքի և սոցիալական հարցերի նախարարություն են ուղղորդվում նաև նաև նույնացման հանձնաժողովին անմիջականորեն դիմած, ինքնուրույնացված զոհերը: Այս հոդվածում անհրաժեշտ է հստակեցնել, թե ինչպիսի համաձայնություն է հարկավոր անձի կողմից` գրավոր թե բանավոր, որպեսզի համապատասխան մարմինները անձին ուղղորդեն ՀՀ աշխատանքի և սոցիալական հարցերի նախարարություն: Հոդվածի ուսումնասիրությունից  պարզ է դառնում, որ միայն ուղղորդելու դեպքում է անհրաժեշտ անձի համաձայնությունը: Նման պարտավորության բացակայությունը խնդրահարույց է նաև «Անհատական տվյալների մասին» ՀՀ օրենքով նախատեսված կարգավորումների տեսանկյունից, մասնավորապես, հաշվի առնելով նույն օրենքի 6-րդ հոդվածի պահանջները, որոնք սահմանում են որպես անհատական տվյալների մշակման օրինականության պայման` տվյալների սուբյեկտի համաձայնությունը: Հետևաբար անհրաժեշտ է սահմանել այնպիսի դրույթ, ըստ որի` համապատասխան մարմինները յուրաքանչյուր դեպքում պետք է ստանան անձի համաձայնությունը, բացառությամբ օրենքով սահմանված դեպքերի (ՀՀ քրեական օրենսգրքի 335-րդ հոդված):

3. Համաձայն նախագծի 13-րդ (ներկայիս՝ 14-րդ) հոդվածի 3-րդ մասի` մարդուն զոհ կամ հատուկ կատեգորիայի զոհ ճանաչելը տարբեր նպատակներ հետապնդող գործընթացներ են և որևէ կերպ չեն կարող բխել միմյանից, սակայն դրանց համար հիմք հանդիսացած տեղեկությունները կարող են փոխադարձաբար օգտագործվել, եթե այդ տեղեկությունների օգտագործումն արգելված չէ օրենքով: Տվյալ հոդվածում առաջարկում ենք համապատասխան փոփոխություններ կատարել և նախատեսել, որ մինչդատական փուլում և դատաքննության ընթացքում այն գործերով որոնք պարունակում են մարդկանց թրաֆիքինգի կամ շահագործման տարրեր տուժողին ճանաչել որպես հավանական զոհ, իսկ այդպիսի գործերով հետագայում վերջնական դատական ակտի առկայության դեպքում, նաև որպես զոհ:

4. Նախագծի 17-րդ (ներկայիս՝ 18-րդ) հոդվածի 3-րդ մասը նախատեսում է, որ հանձնաժողովի` հատուկ կատեգորիայի հավանական զոհերի նույնացման աշխատանքներին, առանց քվեարկելու իրավունքի, համապատասխան մասնագետների մասնակցությունը պարտադիր է: Հարկ ենք համարում նշել, որ ելնելով նախագծում նշված «հատուկ կատեգորիայի զոհ» հասկացությունից, այն է` մարդկանց թրաֆիքինգի կամ շահագործման ենթարկված անձ, ով հայտնաբերման պահին հանդիսացել է երեխա կամ հոգեկան խանգարման հետևանքով իր արարքի բնույթն ու նշանակությունն ամբողջությամբ կամ մասամբ գիտակցելու կամ դա ղեկավարելու հնարավորությունից զրկված անձ և այդպիսին է ճանաչվել նույնացման հանձնաժողովի որոշմամբ, անհրաժեշտ է վերոնշյալ հոդվածում պարտադիր ապահովել այդ անձանց օրինական ներկայացուցիչների կամ խնամակալության և հոգաբարձության մարմինների մասնակցությունը: Հարկ ենք համարում նշել, որ նմանատիպ մոտեցում է սահմանվում և քրեաիրավական և քաղաքացիական ոլորտներում:

5. Հաջորդ խնդիրը վերաբերում է նախագծի 20-րդ (ներկայիս՝ 21-րդ) հոդվածի 1-ին մասին, համաձայն որի` այն անձը, ով նախանույնացման փուլում ակնհայտորեն կարիք ունի անհետաձգելի աջակցության, իր ցանկությամբ կամ իր համաձայնության պարագայում այդ անձի նախանույնացումն իրականացնող իրավասու մարմնի կողմից անհրաժեշտության դեպքում ուղղորդվում է ՀՀ աշխատանքի և սոցիալական հարցերի նախարարություն: ՀՀ աշխատանքի և սոցիալական հարցերի նախարարությունը ձեռնարկում է հնարավոր բոլոր միջոցները` ապահովելու անհետաձգելի աջակցության տրամադրումը` այդ նպատակով օգտագործելով գործընկեր հասարակական կազմակերպությունների, պետական կառավարման և տեղական ինքնակառավարման մարմինների ուժերն ու միջոցները: Նշվածկարգավորումը խնդրահարույց է այնքանով, որ հստակ նշված չէ, թե որ մարմինն է իրավասու վերոնշյալ աջակցությունը գնահատել անհետաձգելի և որ դեպքերում, ինչպես նաև հարց է առաջանում, թե ինչ ընթացակարգով է իրականացվում հատուկ կատեգորիայի զոհերի դեպքում աջակցության համար համաձայնության տրամադրումը: Առաջարկվում է համապատասխան փոփոխությունների միջոցով հստակեցնել վերը թվարկված հարցադրումները և/կամ նախատեսել, որ նշյալ ընթացակարգը կսահմանվի համապատասխան որոշմամբ:

6. Նախագծի 16-րդ (ներկայիս՝ 17-րդ) հոդվածի 3-րդ մասը սահմանում է, որ օտարերկրացի հանդիսացող հավանական զոհին վերաբերող դեպքերում, երբ նրա հոգեվիճակի կամ նրա նկատմամբ կատարված մարդկանց թրաֆիքինգից կամ շահագործումից բխող հանգամանքների պատճառով սույն հոդվածի 1-ին և 2-րդ մասերով սահմանված ժամկետներում կուտակված տեղեկությունների հիման վրա հնարավոր չէ կայացնել օբյեկտիվ որոշում, ապա նախանույնացման ժամկետը կարող է երկարաձգվել նույնացման հանձնաժողովի որոշմամբ` առավելագույնը մինչև տվյալ անձին ընձեռնված մտորման ժամկետի ավարտը: Իսկ համաձայն նախագծի 18-րդ (ներկայիս՝ 19-րդ) հոդվածի 3-րդ մասի` մտորման ժամկետը հաշվարկվում է օտարերկրացի հանդիսացող հավանական զոհին իրավասու մարմնի կողմից ընդունելու պահից և սահմանվում 30 օր ժամկետով: Մտորման ժամկետը կարող է երկարաձգվել տվյալ անձի նախանույնացումն իրականացնող իրավասու մարմնի պատճառաբանված միջնորդության հիման վրա կայացված նույնացման հանձնաժողովի որոշմամբ` առավելագույնը ևս 30 օրով: Տվյալ պարագայում հարկ ենք համարում նշել, որ ՀՀ քաղաքացիների համար սահմանված ժամկետը բոլոր դեպքերում չի կարող գերազանցել 20 օրը (նախագծի ` 16-րդ (ներկայիս՝ 17-րդ) հոդվածի 1-ին և 2-րդ մասեր), ինչպես նաև այն, որ ՀՀ քաղաքացու համար սահմանված չէ մտորման ժամանակ: Այն ինչ նածագծի 5-րդ հոդվածի 2-րդ մասւ սահմանում է, որ սույն օրենքի գործողությունը տարածվում է սույն հոդվածի 1-ին մասում թվարկված անձանց նկատմամբ` առանց որևէ խտրականության` կապված սեռի, ռասայի, մաշկի գույնի, լեզվի, դավանանքի, քաղաքական կամ այլ հայացքների, ազգային կամ սոցիալական ծագման և սոցիալական վիճակի հետ: Գտնում ենք, որ վերոհիշյալ կարգավորումները իրենց մեջ պարունակում են ՀՀ Սահմանադրության 14.1-րդ հոդվածով արգելված խտրականության դրսևորման ռիսկ: Անհրաժեշտ է նման արտոնություն նախատեսել նաև ՀՀ քաղաքացիների և ՀՀ փախստականների կարգավիճակ ունեցող անձանց համար:


	1. Առաջարկությունը չի ընդունվել: Մարդկանց թրաֆիքինգի կամ շահագործման ենթարկված անձինք կարող են դիմել ում ցանկանան: Օրենքի նպատակներից մեկը այդ տեղեկությունները իրավասու մարմիններին փոխանցելն է: Իրազեկումը միջոցառում է, որ կարող է իրականացվել անկախ օրենքի ընդունումից հետո: 
Բացի այդ օրենքը հրապարակային է, և դրան իրազեկ կարող է դառնալ յուրաքանչյուր ոք:

2. Առաջարկությունն ընդունվել է մասնակի:

3. Առաջարկությունը չի ընդունվել:

ԵԽ կոնվենցիայի հիմնական պահանջներից է, որ անձին զոհ ճանաչելը և աջակցություն տրամադրելը որևէ կերպ պետք է կախված չլինի իրավապահ մարմինների հետ նրա համագործակցության հանգամանքից:

4. Առաջարկությունն ընդունվել է:

5. Առաջարկությունն ընդունվել է մասնակի:

6. Առաջարկությունը չի ընդունվել:
	2. 13-րդ հոդվածի 2-րդ մասում «համաձայնության» բառից առաջ լրացվել է «գրավոր» բառը:

4. Նախագծի 18-րդ հոդվածի 3-րդ մասը լրամշակվել է:

5. Աջակցության անհետաձգելիության հետ կապված կատարվել է համապատասխան փոփոխություն 21-րդ հոդվածի 1-ին մասում: Հատուկ կատեգորիայի զոհերի դեպքում աջակցության համար համաձայնության մասով չի ընդունվել, քանի որ այն նախատեսված է 24-րդ հոդվածի 3-րդ մասով:

6. Մտորման ժամկետի տրամադրումը օրենքի նախագծում նախատեսված է քաղաքացիությունից բխող խտրականությունից խուսափելու նպատակով: Մտորման ժամկետը թույլ է տալիս օտարերկրացուն օրինական հիմունքներով մնալ ՀՀ-ում, ինչի իրավունքը ՀՀ քաղաքացիներն արդեն իսկ ունեն:

	ՀՀ ֆինանսների նախարարություն

4/4.3-1/13360-13
10.09.2013թ.
	1. «Մարդկանց թրաֆիքինգի կամ շահագործման ենթարկված անձանց նույնացման և աջակցման մասին» Հայաստանի Հանրապետության օրենքի նախագծի 20-րդ (ներկայիս՝ 21-րդ) և 21-րդ (ներկայիս՝ 22-րդ) հոդվածներով նախատեսված թրաֆիքինգի հավանական զոհերին, զոհերին և հատուկ կատեգորիայի զոհերին տրամադրվող աջակցության առանձին տեսակներ(մասնավորապես ժամանակավոր կացարանի տրամադրում՝ առավելագույնը 12 ամիս ժամկետով, բնաիրային օգնություն, թարգմանչական ծառայությունների մատուցում, միանվագ դրամական փոխհատուցում՝ տրման պահի սահմանվածնվազագույն ամսական աշղատավարձի տասնապատիկիչափով) հանգեցնում են բյուջետային լրացուցիչ հատկացումների անհրաժեշտության (ֆինանսական գնահատականը տրված չէ): Ուստի նախագծի՝ բյուջետային բնագավառում կարգավորման ազդեցության գնահատման եզրակացություն հնարավոր է տալ միայն ՀՀ կառավարության 2012 թվականի ապրիլի 5-ի թիվ 13 արձանագրային որոշման հավելվածի 337-րդ կետով նախատեսված և համապատասխան հաշվարկներով հիմնավորված տեղեկությունների ներկայացման պարագայում:
Այս առումով անհրաժեշտ է նկատի առնել նաև, որ նշված նպատակով, թե ՀՀ 2013 թվականի պետական բյուջեով, և թե ՀՀ 2014-2016թթ. պետական միջնաժամկետ ծախսերի ծրագրով միջոցներ նախատեսված չեն:

Բացի դրանից՝

Ա) 3-րդ հոդվածով նշվում է, որ մարդկանց թրաֆիքինգի կամ շահագործման ենթարկված անձանց կարգավիճակի առնչվող հարաբերությունները կարգավորվում են նաև ՀՀ միջազգային պայմանագրերով:

2008 թվականի մարտի 20-ին ՀՀ-ը վավերացրել է «Մարդկանց շահագործման (թրաֆիքինգի) դեմ պայքարի մասին» Եվրոպայի խորհրդի կոնվենցիան:

Ելնելով վերոգրյալից՝ առաջարկում ենք Նախագծի վերնագրում և ամբողջ տեքստում կատարել համապատասխան փոփոխություններ:

Բ) 9-րդ (ներկայիս՝ 10-րդ) հոդվածի 1-ին մասով նախատեսվում է, որ «գործընկեր հասարակական կազմակերպությունները և պետական կառավարման մարմինները նույնացման հանձնաժողովում ներկայացված են անդամների հավասար քանակով: Եթե գործընկեր հասարակական կազմակերպությունների թվաքանակը քիչ է պետական կառավարման մարմինների թվաքանակից, ապա նրանց տրվում է լրացուցիչ քվեի իրավունք՝ հավասարեցնելով ձայների քանակը:»:

Առաջարկում ենք նախագծի նշյալ մասով ներառել նաև պետական կառավարման մարմինների անդամների հավասարության պարագայում (թվաքանակի պակաս) քվեարկության հարցի կարգավորումը:

Գ) Նախագծի 11-րդ (ներկայիս՝ 12-րդ) հոդվածի 1-ին մասով նախատեսվում է նախանույնացում իրականացնելու և հավանական զոհերի նույնացման ներկայացնելու համար իրավասու մարմիններ ճանաչել գործընկեր հասարակական կազմակերպություններին, ՀՀ ոշխատանքի և սոցիալական հարցերի նախարարությանը և ՀՀ ոստիկանությանը:

Անընդունելի ենք համարում պետական մարմնի լիազորություններով օժտել գործընկեր հասարակական կազմակերպություններին, և առաջարկվում է վերջիններիս հետ ապահովել սերտ համագործակցություն նախանույնացման գործընթացն իրականացնելիս: Ի հավելումն նշվածի՝ հայտնվում է, որ նույն հոդվածի 6-րդ մասով նախատեսվում է, որ իրավասու մարմինները մարդու իրավունքների և անձնական տվյալների պաշտպանության սկզբունքներին համահունչ, օրենքով սահմանված կարգով խստորեն պահպանում են իրենց հայտնի դարձած անձնական և այլ տեղեկությունների գաղտնիությունը:
Դ) Առաջարկվում է 11-րդ (ներկայիս՝ 12-րդ) հոդվածում հստակ տարանջատել՝ սահմանելով յուրաքանչյուր լիազոր մարմնի իրավասություններն այս ոլորտում:

Ե) 11-րդ (ներկայիս՝ 12-րդ) հոդվածի 2-րդ մասից անհրաժեշտ է հանել «հնարավոր ցանկացած եղանակով» բառերը, հետագա հնարավոր թյուրըմբռնումներից և իրավունքի տարաբնույթ մեկնաբանումներից խուսափելու նպատակով:

Զ) Նախագծի 24-րդ (ներկայիս՝ 25-րդ) հոդվածով նախատեսվում է, որ զոհերի և հատուկ կատեգորիայի զոհերի միանվագ դրամական փոխհատուցման, ինչպես նաև սույն օրենքով սահմանված և այլ իրավական ակտերի կարգավորման շրջանակներից դուրս, ինչպես նաև պետության կողմից չերաշխավորված աջակցության տեսակների ապահովման համար անհրաժեշտ ֆինանսավորումը իրականացվում է ՀՀ աշխատանքի և սոցիալական հարցերի նախարարության կողմից հավաքագրված պետական բյուջեի միջոցներից:

Նշված դրույթը հստակեցման կարիք ունի:

2. «Օտարերկրացիների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի  1-ին հոդվածից պարզ է դառնում, որ նախագծով նախատեսվող փոփոխություններում կիրառվող «օրենք» բառը վերաբերվում «Օտարերկրացիների մասին» ՀՀ օրենքին, սակայն նախագծով նախատեսվող փոփոխությունները օրենքով կարգավորված չեն, ուստի անհրաժեշտ է խմբագրել առկա անճշտությունը՝ հետագա թյուրըմբռնումներից խուսափելու նպատակով:


	Ներկայացված առաջարկությունները նախագծում ներառելը գտնում ենք ոչ նպատակահարմար, իսկ ինչ վերաբերում է նախագծի՝ պետական բյուջեի վրա հնարավոր փոփոխությանը, ապա նախագծի 25-րդ հոդվածի 3-րդ մասի համաձայն հավանական զոհերին, զոհերին և հատուկ կատեգորիայի զոհերին սույն օրենքով նախատեսված աջակցության տրամադրման կարգը և չափերը սահմանվելու են ՀՀ կառավարության որոշմամբ: Հետևապես, հիշյալ կառավարության որոշման նախագծի նախապատրաստման ընթացքում միայն հնարավոր կլինի կատարել ՀՀ պետական բյուջեից հնարավոր ծախսերի վերաբերյալ հստակ հաշվարկ: Սույն օրենքի ընդունմամբ պայմանավորված ՀՀ պետական բյուջեից ուղղակիորեն ծախսերի անհրաժեշտություն չի առաջանում:
	

	ՀՀ արդարադատության նախարարություն

01/6873-13
18.11.2013թ.
	1. Մարդկանց թրաֆիքինգի կամ շահագործման ենթարկված անձանց նույնացման և աջակցության մասին» ՀՀ օրենքի նախագիծը չի համապատասխանում Հայաստանի Հանրապետության Սահմանադրությանը:  Այսպես`  նախագծի 17-րդ (ներկայիս՝ 18-րդ) հոդվածի 11-րդ մասում «օրենսդրության» բառն  անհրաժեշտ է փոխարինել «օրենքով» բառով` նկատի ունենալով ՀՀ Սահմանադրության 83.5-րդ հոդվածի 1-ին կետի պահանջները:
 2. Նախագծի 26-րդ (ներկայիս՝ 27-րդ) հոդվածի 4-րդ մասում «օրենսդրությամբ» բառն անհրաժեշտ է փոխարինել «օրենքով» բառով` նկատի ունենալով ՀՀ քրեական դատավարության օրենսգրքի 12-րդ գլխի պահանջները, որոնք կարգավորում են քրեական դատավարությանը մասնակցող անձանց պաշտպանության հետ կապված հարաբերությունները:

3. Նախագծի 21-րդ (ներկայիս՝ 22-րդ) հոդվածի 1-ին մասում «հիմնարկությունների» բառն անհրաժեշտ է փոխարինել «հիմնարկների» բառով՝ համաձայն ՀՀ քաղաքացիական օրենսգրքի պահանջների:

4. Նախագծում իրավական այլ ակտերի նորմերի անհարկի կրկնություններ առկա են: Այսպես` նախագծի 5-րդ հոդվածի 2-րդ մասն անհրաժեշտ է հանել` նկատի ունենալով, որ այն կրկնում է ՀՀ Սահմանադրության 14.1-րդ հոդվածի դրույթները: Բացի այդ, գտնում ենք, որ նշված մասի դրույթների անհրաժեշտությունը չկա՝ նկատի ունենալով նույն հոդվածի առաջին մասի դրույթները, որոնք հստակ սահմանում են օրենքի գործողության շրջանակները:

5. Նախագծի 9-րդ (ներկայիս՝ 10-րդ) հոդվածի 3-րդ մասի համաձայն պետական կառավարման և տեղական ինքնակառավարման մարմիններն իրենց իրավասության շրջանակներում առավելագույնս օժանդակում են գործընկեր հասարակական կազմակերպություններին՝ սույն օրենքով նախատեսված խնդիրների լուծման համար: Նմանատիպ դրույթներ նախատեսված են նաև 11-րդ (ներկայիս՝ 12-րդ) հոդվածի 5-րդ մասում և 21-րդ (ներկայիս՝ 22-րդ) հոդվածի 1-ին մասում: Այդ առումով գտնում ենք, որ անհրաժեշտ է հստակ սահմանել հիշյալ մարմինների կողմից իրականացվող օժանդակության ձևերը և շրջանակները՝  նկատի ունենալով, որ նշված անորոշ ձևակերպումները կարող են պրակտիկայում որոշակի խնդիրներ առաջացնել: Բացի այդ, անհարկի կրկնություններից խուսափելու նպատակով և նկատի ունենալով «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները նշված դրույթներն անհրաժեշտ է ամրագրել նախագծի մեկ հոդվածում:

6. Նախագծի 25-րդ (ներկայիս՝ 26-րդ) հոդվածում անհրաժեշտ է նշել, թե ինչ իրավական ակտով է հաստատվելու հաշվետվության ձևը:

7. Նախագծի 27-րդ (ներկայիս՝ 28-րդ) հոդվածի 4-րդ մասի համաձայն նույնացման հանձնաժողովի որոշումները համաձայնեցվնում են խորհրդի հետ: Այդ առումով անհրաժեշտ է հիմնավորել որոշումների համաձայնեցման անհրաժեշտությունը, ինչպես նաև նախատեսել համաձայնեցման ընթացակարգին վերաբերող դրույթներ, մասնավորապես՝ համաձայնություն տալու ժամկետները, համաձայնություն չտալու իրավական հիմքերը և այլն:

8. Նախագծի 1-ին հոդվածում «գործընթացները» բառն անհրաժեշտ է փոխարինել «գործընթացների հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:  

9. Նախագծի 5-րդ հոդվածի 1-ին մասից անհրաժեշտ է հանել «ցանկացած ձևի և բնույթի մարդկանց»  բառերը:

Նույն հոդվածի 1-ին մասի 3-րդ կետն անհրաժեշտ է հանել` նկատի ունենալով, որ այն կրկնում է նույն մասի 1-ին կետի դրույթները: Հիշյալ առաջարկությունը բխում է «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջներից:

10. Նախագծի 10-րդ (ներկայիս՝ 11-րդ) հոդվածի 2-րդ մասում «մասնագիտացված ծառայողներից» բառերն անհրաժեշտ է փոխարինել «ներկայացուցիչներից» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

11. Նախագծի 4-րդ գլխի վերնագիրն անհրաժեշտ է շարադրել հետևյալ խմբագրությամբ. «Մարդկանց թրաֆիքինգի կամ շահագործման ենթարկված անձանց աջակցությունը և պաշտպանությունը»՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

12. Նախագծի 22-րդ (ներկայիս՝ 23-րդ) հոդվածում անհրաժեշտ է վերանայել մասերի համարակալումը:

13. Նախագծի 27-րդ (ներկայիս՝ 28-րդ) հոդվածի 2-րդ մասից անհրաժեշտ է հանել «2008 թվականի նոյեմբերի 20-ի թիվ 1385-Ա» բառերը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:

14. նախագծի վերնագրում «կամ»  բառն անհրաժեշտ է փոխարինել «և» շաղկապով:

15. Նախագծի 3-րդ հոդվածից անհրաժեշտ է հանել «Հայաստանի Հանրապետության Սահմանադրությամբ» բառերը` նկատի ունենալով, որ մարդկանց թրաֆիքինգի կամ շահագործման ենթարկված անձանց պաշտպանության վերաբերյալ դրույթներ ՀՀ Սահմանադրությամբ նախատեսված չեն:

16. Նախագծի 10-րդ (ներկայիս՝ 11-րդ) հոդվածն անհրաժեշտ է խմբագրել՝ հանելով նույնացման հանձնաժողովի աշխատակարգին վերաբերող դրույթները, որոնք պետք է սահմանվեն ՀՀ վարչապետի որոշմամբ: Հիշյալ առաջարկությունը վերաբերում է հանձնաժողովի անդամների քվեարկության կարգին, հանձնաժողովի քարտուղարի պարտականությունների իրականացմանը, հանձնաժողովի գործավարության ապահովմանը և այլն:

Նույն հոդվածի 3-րդ մասն անհրաժեշտ է խմբագրել՝ նախատեսելով, որ հանձնաժողովի գործունեության կարգը և կազմը հաստատում է ՀՀ վարչապետը, ինչպես նաև անհրաժեշտ է հանել նույնացման հանձնաժողովի պահեստային անդամներին վերաբերող դրույթները:

17. Նախագծի 16-րդ (ներկայիս՝ 17-րդ) հոդվածի 4-րդ մասում անհրաժեշտ է հստակեցնել, թե որոնք են «հնարավոր սեղմ ժամկետներ»-ը:

18. Նախագծի 20-րդ (ներկայիս՝ 21-րդ) հոդվածի 3-րդ մասի 7-րդ ենթակետում պարզաբանման կարիք ունի, թե որն է «առաջին անհրաժեշտության խնամքի» տրամադրումը:

19. Նախագծի 21-րդ (ներկայիս՝ 22-րդ) հոդվածի 17-րդ մասից անհրաժեշտ է հանել «համապատասխան մասնագիտացված ստորաբաժանման» բառերը՝ նկատի ունենալով, որ հոդվածի դրույթները վերաբերում են ՀՀ ոստիկանությանը, այլ ոչ թե նրա կառուցվածքային ստորաբաժանումներին:

20. Նախագծի 26-րդ (ներկայիս՝ 27-րդ) հոդվածի 1-ին մասից անհրաժեշտ է հանել «Հայաստանի Հանրապետությունում յուրաքանչյուր ոք պաշտպանված է օրենքով:» նախադասությունը՝ նկատի ունենալով, որ հիշյալ հոդվածում խոսքը գնում է զոհերի և հատուկ կատեգորիայի զոհերի պաշտպանության մասին: 

21. Նախագծի 27-րդ (ներկայիս՝ 28-րդ) հոդվածում անհրաժեշտ է հստակեցնել, թե որոնք են «միջնորդությունն անբողջությամբ կամ մասնակիորեն մերժելու» հիմքերը:

22. Նախագիծն անհրաժեշտ է համաձայնեցնել ՀՀ աշխատանքի և սոցիալական հարցերի նախարարության հետ:
1.«Օտարերկրացիների մասին» Հայաստանի Հանրապետության օրենքում լրացումներ կատարելու մասին»  ՀՀ օրենքի նախագծի նախաբանում անհրաժեշտ է «2007 թվականի հունվարի 16-ի» բառերը փոխարինել «2006 թվականի դեկտեմբերի 25-ի թիվ ՀՕ-47-Ն» բառերով` նկատի ունենալով «Օտարերկրացիների մասին» ՀՀ օրենքի ընդունման ճիշտ տարեթիվը, ամիսը, ամսաթիվը և թիվը` համաձայն «Իրավական ակտերի մասին» ՀՀ օրենքի 39-րդ հոդվածի պահանջների:

2. Նախագծի հոդվածների համարակալումն անհրաժեշտ է վերանայել՝ նկատի ունենալով, որ առկա է երկու հատ 3-րդ հոդված:
1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքի նախագծի 1-ին հոդվածով լրացվող 21.1-րդ հոդվածի վերնագրից և տեքստից անհրաժեշտ է հանել  «Մարդկանց» բառը:

	1. Առաջարկությունն ընդունվել է:
2. Առաջարկությունն ընդունվել է: 
3. Առաջարկությունն ընդունվել է:

4. Առաջարկությունն ընդունվել է:

5. Առաջարկությունը ընդունվել է մասամբ: Ինչ վերաբերում է 10-րդ հոդվածին, ապա այնտեղ խոսվում է գործընկեր հասարակական կազմակերպություններին օժանդակելու մասին, իսկ 12-րդ հոդվածում՝ իրավասու մարմնին օժանդակելու մասին:
6. Առաջարկությունն ընդունվել է:
7. Առաջարկությունն ընդունվել է:
8. Առաջարկությունն ընդունվել է:
9. Առաջարկությունը չի ընդունվել: Նախագծի 5-րդ հոդվածի 1-ին մասում խոսվում է մարդկանց թրաֆիքինգի կամ շահագործման ձևի և բնույթի մասին: Նույն հոդվածի 1-ին մասի 3-րդ կետը չի հանվել, քանի որ այն չի կրկնում 1-ին կետին. 3-րդ կետում խոսքը գնում է օտարերկրյա պետությունում գտնվելու մասին, իսկ 1-ին մասում՝ ՀՀ-ում գտնվելու մասին:
10. Առաջարկությունն ընդունվել է:

11. Առաջարկությունն ընդունվել է:
12. Առաջարկությունն ընդունվել է:

13. Առաջարկությունն ընդունվել է: 
14. Առաջարկությունն ընդունվել է:
15. Առաջարկությունն ընդունվել է:

16. Առաջարկությունն ընդունվել է:
17. Առաջարկությունն ընդունվել է:
18. Առաջարկությունն ընդունվել է:
19.Առաջարկությունն ընդունվել է:

20. Առաջարկությունն ընդունվել է:
21. Առաջարկությունն ընդունվել է:
22. Նախագիծը 21.08.2013թ. թիվ 24/1465 գրությամբ ուղարկվել է ՀՀ աշխատանքի և սոցիալակն հարցերի նախարարություն՝ համաձայնեցման և սոցիալական պաշտպանության ոլորտում կարգավորման ազդեցության գնահատման և 30.08.2013թ. թիվ ԱԱ/ԼՂ-1-1/666713 գրությամբ ստացվել է դրական եզրակացություն:
1. Առաջարկությունն ընդունվել է:

2. Առաջարկությունն ընդունվել է:

1. Առաջարկությունը չի ընդունվել: հոդվածի վերնագրից հանելով «Մարդկանց» բառը հակասություն կառաջանա ՀՀ քրեական օրենսգրքի 132-րդ հոդվածի և սույն օրինագծի միջև:
	1.  Նախագծի 18-րդ հոդվածի 11-րդ մասում «օրենսդրության» բառը  փոխարինվել «օրենքով» բառով:
2. Նախագծի 27-րդ հոդվածի 4-րդ մասում «օրենսդրությամբ» բառը փոխարինվել է «օրենքով» բառով:

3. Նախագծի 22-րդ հոդվածի 1-ին մասում «հիմնարկությունների» բառը փոխարինվել է «հիմնարկների» բառով:
4. Նախագծի 5-րդ հոդվածի 2-րդ մասը հանվել է:

5. Նախագծի 22-րդ հոդվածի 1-ին մասը խմբագրվել է: 
6. Նախագծի 26-րդ հոդվածը լրացվել է, որի համաձայն հաշվետվության ձևը կսահմանվի ՀՀ վարչապետի որոշմամբ:
7. Նախագծի 28-րդ հոդվածի 4-րդ մասը խմբագրվել է:
8. Նախագծի 1-ին հոդվածում «գործընթացները» բառը փոխարինվել է «գործընթացների հետ կապված հարաբերությունները» բառերով:

10. Նախագծի 11-րդ հոդվածի 2-րդ մասում «մասնագիտացված ծառայողներից» բառերը փոխարինվել են «ներկայացուցիչներից» բառով:
11. Նախագծի 4-րդ գլխի վերնագիրը շարադրվել է ներկայացված խմբագրությամբ:
12. Նախագծի 23-րդ հոդվածի մասերի համարակալումը շտկվել է:

14. նախագծի վերնագրում «կամ»  բառը փոխարինվել է «և» շաղկապով:

15. Նախագծի 3-րդ հոդվածից հանվել են «Հայաստանի Հանրապետության Սահմանադրությամբ,» բառերը:

16. Նախագծի 11-րդ հոդվածը խմբագրվել է:
17. Լրամշակման արդյունքում նշված դրույթը հանվել է:
18. Նախագծի 21-րդ հոդվածի 3-րդ մասի 7-րդ ենթակետը խմբագրվել է:
19. Նախագծի 22-րդ հոդվածի 17-րդ մասը խմբագրվել է:
20. Նախագծի 27-րդ հոդվածի 1-ին մասից հանվել է «Հայաստանի Հանրապետությունում յուրաքանչյուր ոք պաշտպանված է օրենքով:» նախադասությունը:
21. Նախագծի 28-րդ հոդվածը խմբագրվել է:
1.Նախագծի նախաբանում «2007 թվականի հունվարի 16-ի» բառերը փոխարինվել են «2006 թվականի դեկտեմբերի 25-ի թիվ ՀՕ-47-Ն» բառերով:
2. Նախագծի հոդվածների համարակալումը շտկվել է:



	ՀՀ աշխատանքի և սոցիալական հարցերի նախարարություն


	1. Նախագծի 9-րդ (ներկայիս՝ 10-րդ) հոդվածի՝
1)  1-ին մասի համաձայն հասարակական կազմակերպությունների և պետական կառավարման, տեղական ինքնակառավարման մարմինների միջև փոխգհամագործակցությունն ամրագրող փոխըմբռնման հուշագիր ստորագրելու գործառույթը չի կարող վերապահվել Խորհրդին, քանի որ Խորհուրդն ընդունում է խորհրդատվական բնույթի որոշումներ և չունի նման լիազորություն.

2)  2-րդ մասը հստակեցման կարիք ունի՝ հասկանալի չէ, թե ում կողմից պետք  վավերացվի հասարակական կազմակերպությունների և պետական կառավարման, տեղական ինքնակառավարման մարմինների միջև համագործակցության մասին փոխըմբռնման հուշագիրը.

3) 3-րդ մասը շարադրել հետևյալ խմբագրությամբ. «3.Պետական կառավարման և տեղական ինքնակառավարման մարմինները իրենց իրավասությունների շրջանակներում համագործակցում են գործընկեր հասարակական կազմակերպությունների հետ՝ սույն օրենքով նախատեսված խնդիրների լուծման համար:»

2. Նախագծի 10-րդ (ներկայիս՝ 11-րդ) հոդվածի 2-րդ մասի 2-րդ, 3րդ, 4-րդ 5-րդ նախադասությունները հանել, իսկ 3-րդ մասը շարադրել հետևյալ բովանդակությամբ.

«Նույնացման հանձնաժողովի անհատական կազմը և աշխատակարգը սահմանում է Հայաստանի Հանրապետության կառավարությունը»:

3. Նախագծի 16-րդ (ներկայիս՝ 17-րդ) հոդվածի 2-րդ մասում նշված «բացառիկ դեպքերում»  և «ողջամիտ կասկածներ հարուցող» արտահայտությունները հստակեցման կարիք ունեն: 

4. Նախագծի 17-րդ (ներկայիս՝ 18-րդ) հոդվածի 11-րդ մասից հասկանալի չէ,  թե ու՞մ կողմից կարող են բողոքարկվել նույնացման հանձնաժողովի որոշումները:

5. Նախագծի 20-րդ (ներկայիս՝ 21-րդ) հոդվածի 3-րդ մասի 3-րդ կետը անհրաժեշտ է հանել, քանի որ Նախագծի 16-րդ հոդվածի 1-ին մասի համաձայն նախանույնացման փուլը տևում է 10 օր, հետևաբար,  զոհին ցուցաբերվող  հիմնական կրթության ապահովման աջակցությունը նշված ժամկետում նպատակահարմար  չէ իրականացնել:

6. Նախագծի 21-րդ (ներկայիս՝ 22-րդ) hոդվածի 3-ից – 17-րդ մասերը և նախագծի 22-րդ (ներկայիս՝ 23-րդ) հոդվածը հանել և 21-րդ հոդվածում ավելացնել նոր, 3-րդ մաս, հետևյալ բովանդակությամբ. «Աջակցության տրամադրման և դադարեցման կարգը սահմանաում է Հայաստանի Հանրապետության կառավարությունը» : 

7. Հաշվի առնելով այն, որ ՀՀ աշխատանքի և սոցիալական հարցերի նախարարությունը չունի միջոցներ հայթհայթելու գործառույթ, նախագծի  24-րդ (ներկայիս՝ 25-րդ) հոդվածի 2-րդ մասը առաջարկում եմ վերաշարադրել հետևյալ բովանդակությամբ`

«Զոհերին և հատուկ կատեգորիայի զոհերին միանվագ դրամական փոխհատուցման, ինչպես նաև սույն օրենքով և այլ իրավական ակտերով սահմանված աջակցության տեսակների ապահովման համար անհրաժեշտ ֆինանսավորումն իրականացվում է Հայաստանի Հանրապետության պետական բյուջեով նախատեսված միջոցների, Հայաստանի Հանրապետության օրենսդրությամբ չարգելված այլ աղբյուներից ստացված միջոցների, ինչպես նաև իրավաբանական և ֆիզիկական անձանց կողմից բարեգործական նվիրաբերումների և նվիրատվությունների հաշվին»:

8. Նախագծի 25-րդ (ներկայիս՝ 26-րդ) հոդվածն անհրաժեշտ է հանել, քանի որ հոդվածի դրույթները վերաբերվում են հանձնաժողովի գործառույթներին, որոնք կներառվեն 10-րդ հոդվածով նախատեսվող հանձնաժողովի աշխատակարգում:

9. Նախագծի 27-րդ (ներկայիս՝ 28-րդ) հոդվածի 4-րդ մասի երրորդ նախադասությունը հանել, քանի որ համաձայն Խորհրդի աշխատակարգի այն քննարկում է աշխատանքային խմբի կողմից ներկայացված նյութերը և ընդունում է խորհրդատվական բնույթի որոշումներ:  

10. Նախագծի  27-րդ (ներկայիս՝ 28-րդ) հոդվածի 4-րդ մասով նախատեսված բողոքարկման կարգը սույն Նախագծով սահմանված  չէ:  


	1. 1) Առաջարկությունը չի ընդունվել: Միաժամանակ, օրենքի նախագիծը լրացվել է նոր 9-րդ հոդվածով, որում հստակեցված են Խորհրդի գործառույթները:
2) Առաջարկությունն ընդունվել է:

3) Առաջարկությունը չի ընդունվել, հիմնավորված չլինելու պատճառով:

2. Առաջարկությունն ընդունվել է մասնակիորեն: կատարվել են համապատասխան փոփոխություններ:
3. Առաջարկությունը չի ընդունվել, հիմնավորված չէ: Բացի այդ, օրենքում սպառիչ կերպով հնարավոր չէ թվարկել բոլոր հնարարվոր բացառիկ դեպքերը, ինչպես նաև ողջամիտ կասկածներ հարուցող բավարար տեղեկությունների ցանկը:
4. Առաջարկությունը չի ընդունվել: Ակնհայտ է, որ նույնացման հանձնաժողովի որոշումները կարող են բողոքարկվել այն անձի կողմից, ում նկատմամբ կայացվել է որոշումը, ինչպես նաև որոշումը կայացրած հանձնաժողովի անդամների կողմից:  
5. Առաջարկությունը չի ընդունվել, քանի որ օրերի քանակը չի համընկնում օրինագծում նշված ժամանակահատվածի հետ, բացի այդ 10 օրվա ընթացքում էլ պետք է երեխայի համար հասանելի լինի հիմնական կրթությունը:

6. Առաջարկությունը չի ընդունվել, այն հիմնավորված չէ: Նպատակահարմար է նշված հարաբերությունները կանոնակարգել օրենքով:
7. Ընդունվել է մասնակիորեն: 
8. Առաջարկությունը չի ընդունվել, 26-րդ հոդվածը սխալ է ներկայացված այն վերաբերում է ոչ միայն հանձնաժողովին այլ նաև իրավասու մարմիններին:

9. Առաջարկությունը ընդունելի չէ: Խորհրդի աշխատակարգը սահմանվելու է սույն օրենքի ընդունումից հետո: 

10. Առաջարկությունն ընդունվել է, «սույն» բառը հանվել է :

	2) «վավերացմամբ» բառը փոխարինվել է «ստորագրմամբ» բառով:
2. Կատարվել են համապատասխան փոփոխություններ:

7. Նշված դրույթը խմբագրվել է:

	ՀՀ Նախագահի աշխատակազմ

	Առաջարկություններ և առարկություններ չկան:

